
MAHALLIY BUDJET 
DAROMADLARINI 

SHAKLLANTIRISHDA SOLIQ 
SALOHIYATINING AHAMIYATI

Sharipov Narzullo G‘ulomovich
Toshkent davlat iqtisodiyot universiteti,

“Iqtisodiyot nazariyasi” kafedrasining katta o‘qituvchisi
ORCID: 0009-0008-3875-3821

E-mail: gavhar9369@gmail.com

Annotatsiya: Mahalliy budjet daromadlarini shakllantirishda soliq salohiyati muhim o‘rin tutadi, chunki u hududlarning 
moliyaviy mustaqilligini ta’minlash va iqtisodiy barqarorlikni oshirishning asosiy vositalaridan biri hisoblanadi. Soliq 
salohiyati deganda hududda mavjud bo‘lgan iqtisodiy resurslarni soliqqa tortish orqali mahalliy budjetga jalb etish 
imkoniyatlari tushuniladi. Ushbu maqolada mahalliy budjet daromadlarini shakllantirishda soliq salohiyatini to‘liq aniqlash, 
soliqqa tortiladigan bazani kengaytirish, yashirin iqtisodiy faoliyatlarni aniqlash va ularni soliqqa jalb qilish mexanizmlari 
yoritilgan. Shuningdek, mahalliy budjetlarning daromad manbalarini mustahkamlash uchun hududlarda tadbirkorlik 
subyektlarini rivojlantirish, ishlab chiqarish quvvatlarini oshirish hamda xizmat ko‘rsatish sohalarini kengaytirish orqali 
soliqqa tortiladigan ob’ektlar sonini ko‘paytirish zarurligi ta’kidlangan. Maqolada, shuningdek, mahalliy soliq organlari 
faoliyatini takomillashtirish, zamonaviy axborot-kommunikatsiya texnologiyalaridan foydalanish orqali soliq tushumlarini 
oshirish imkoniyatlari tahlil qilingan. Soliq salohiyatidan samarali foydalanish mahalliy budjetning barqaror moliyaviy 
manbalarini ta’minlash, hududlarda ijtimoiy infratuzilmani rivojlantirish hamda aholiga sifatli xizmatlar ko‘rsatish 
imkoniyatlarini kengaytiradi.

Kalit soʻzlar: Mahalliy budjet, soliq salohiyati, soliq tushumlari, budjet barqarorligi, soliq bazasi, iqtisodiy salohiyat, soliq 
ma’murchiligi, yashirin iqtisodiyot, soliq siyosati, fiskal siyosat, soliq imtiyozlari, soliq yuki.
Abstract: Tax potential plays a crucial role in the formation of local budget revenues, as it is one of the key tools for 
ensuring the financial independence of regions and enhancing economic stability. Tax potential refers to the capacity 
to mobilize the available economic resources of a region into the local budget through taxation. This article explores 
mechanisms for fully identifying tax potential in the formation of local budget revenues, expanding the taxable base, 
detecting informal economic activities, and incorporating them into the tax system. It also emphasizes the importance of 
increasing the number of taxable entities by developing entrepreneurship in the regions, boosting production capacities, 
and expanding service sectors. The study analyzes ways to improve the performance of local tax authorities and assesses 
the opportunities to increase tax revenues through the use of modern information and communication technologies. 
Efficient use of tax potential contributes to securing stable financial sources for local budgets, fostering the development 
of social infrastructure, and enhancing the provision of quality public services.

Key words: Local budget, tax potential, tax revenues, budget stability, tax base, economic potential, tax administration, 
hidden economy, tax policy, fiscal policy, tax benefits, tax burden.
Аннотация: Налоговый потенциал играет важную роль в формировании доходов местных бюджетов, 
поскольку он является одним из основных инструментов обеспечения финансовой независимости регионов и 
повышения экономической стабильности. Под налоговым потенциалом понимаются возможности привлечения 
в местный бюджет экономических ресурсов региона за счёт налогообложения. В статье раскрыты механизмы 
полного выявления налогового потенциала в формировании доходной базы местных бюджетов, расширения 
налогооблагаемой базы, выявления теневой экономической деятельности и её вовлечения в сферу 
налогообложения. Также подчёркнута необходимость увеличения количества налогооблагаемых объектов путём 
развития предпринимательских субъектов в регионах, наращивания производственных мощностей и расширения 

сферы услуг. В статье проанализированы пути совершенствования деятельности местных налоговых органов, 
а также возможности повышения налоговых поступлений за счёт применения современных информационно-
коммуникационных технологий. Эффективное использование налогового потенциала способствует обеспечению 
устойчивых финансовых источников местных бюджетов, развитию социальной инфраструктуры и расширению 
предоставления качественных услуг населению.

Ключевые слова: Местный бюджет, налоговый потенциал, налоговые поступления, стабильность бюджета, 
налоговая база, экономический потенциал, налоговое администрирование, скрытая экономика, налоговая 
политика, Фискальная политика, налоговые льготы, налоговое бремя.

K І R І S H
Mahalliy budjetlar davlat moliya tizimining ajralmas qismi sifatida mamlakat iqtisodiyotining barqarorligi, 

hududiy ijtimoiy-iqtisodiy rivojlanish va aholi farovonligini ta’minlashda muhim vosita bo‘lib xizmat qiladi. Har 
bir hududning moliyaviy mustaqilligi va iqtisodiy salohiyatidan to‘liq foydalanish imkoniyatlari bevosita mahalliy 
budjet daromadlarining yetarli bo‘lishiga bog‘liqdir. Shu sababli, mahalliy budjet daromadlarini shakllantirishda 
mavjud soliq salohiyatini aniqlash va undan oqilona foydalanish masalasi hozirgi sharoitda dolzarb ahamiyat 
kasb etmoqda. Bu jarayon davlatning makroiqtisodiy barqarorligini ta’minlash, ijtimoiy himoya dasturlarini 
amalga oshirish hamda hududlarda ishlab chiqarish salohiyatini rivojlantirishda asosiy omil sifatida e’tirof etiladi.

Mahalliy budjetlarning barqaror va yetarli darajada shakllanishi hududiy darajadagi davlat organlarining o‘z 
oldiga qo‘ygan vazifalarni samarali amalga oshirishini ta’minlaydi. Soliq salohiyatidan foydalanish esa mahalliy 
daromadlarni oshirish bilan birga, aholining tadbirkorlik faoliyatini rivojlantirishga, yangi ish o‘rinlarini yaratishga 
va soliqqa tortiladigan bazaning kengayishiga xizmat qiladi. Ayniqsa, aholining turmush darajasini oshirish va 
hududiy farovonlikni ta’minlash uchun budjet tushumlarini barqarorlashtirish muhim sanaladi. Shu bois, soliq 
salohiyatidan oqilona foydalanish orqali mahalliy daromadlar manbaini ko‘paytirish imkoniyatlarini o‘rganish 
ilmiy va amaliy jihatdan katta ahamiyatga ega.

Soliq salohiyati deganda, hududda mavjud iqtisodiy resurslar, ishlab chiqarish va xizmat ko‘rsatish 
imkoniyatlari, yashirin iqtisodiyot hajmi, soliqqa tortish bazasi va uning salohiyatini to‘liq ifodalovchi ko‘rsatkichlar 
tushuniladi. Ushbu tushuncha mahalliy soliq tushumlarini shakllantirishda ichki imkoniyatlarni to‘liq safarbar 
etish, yangi soliqqa tortiladigan ob’ektlarni aniqlash hamda soliq tushumlarini o‘z vaqtida va to‘liq undirishda 
muhim asos vazifasini bajaradi. Shu jihatdan, soliq salohiyatining o‘rganilishi mahalliy budjet daromadlarini 
shakllantirish imkoniyatlarini aniqlashga xizmat qilib, moliya boshqaruvini to‘g‘ri yo‘lga qo‘yishga ko‘maklashadi.

Bugungi kunda davlat budjeti mablag‘larini shakllantirish va ulardan foydalanish samaradorligini oshirish, 
aholining ehtiyojlariga mos ravishda davlat xizmatlarini ko‘rsatishni ta’minlashda mahalliy budjetlarning ahamiyati 
ortib bormoqda. Shu bilan birga, iqtisodiy islohotlarni chuqurlashtirish, bozor munosabatlarini kengaytirish va 
soliqqa tortish tizimini takomillashtirish bo‘yicha amalga oshirilayotgan chora-tadbirlar mahalliy daromadlarni 
shakllantirishda yangi yondashuvlarni talab qilmoqda. Aynan shu nuqtai nazardan soliq salohiyatining to‘g‘ri 
baholanishi va uni to‘liq safarbar etish orqali mahalliy budjet daromadlarini shakllantirishning ilmiy-amaliy 
asoslarini ishlab chiqish zarurati ortib bormoqda.

Mahalliy budjet daromadlarini shakllantirishda soliq tushumlari asosiy o‘rinni egallaydi va bu tushumlarni 
ko‘paytirish orqali hududlarda barqaror iqtisodiy rivojlanishni ta’minlash mumkin. Soliq tushumlarini oshirishda 
esa hududning ishlab chiqarish salohiyati, tadbirkorlik rivoji, xizmat ko‘rsatish tarmoqlari va aholi daromadlari 
bilan bog‘liq omillar hal qiluvchi rol o‘ynaydi. Shu sababli, soliq salohiyatini baholash jarayoni ichki imkoniyatlarni 
to‘liq aniqlash, iqtisodiy resurslardan oqilona foydalanish, yangi soliqqa tortiladigan bazalarni shakllantirish va 
yashirin iqtisodiyotni kamaytirish bilan chambarchas bog‘liqdir.

Mahalliy budjetlarni shakllantirishda soliq salohiyatining ahamiyatini o‘rganish jarayoni bir necha bosqichlarni 
o‘z ichiga oladi. Ushbu jarayonda hududning iqtisodiy va ijtimoiy ko‘rsatkichlarini tahlil qilish, mavjud soliqqa 
tortish ob’ektlarini aniqlash, soliq tushumlari va ularning tarkibiy tuzilishini o‘rganish, soliq to‘lovchilarning 
moliyaviy holatini tahlil qilish va yashirin iqtisodiy faoliyatni kamaytirish imkoniyatlarini aniqlash muhim vazifa 
sifatida qaraladi. Shu bilan birga, xalqaro tajribani o‘rganish orqali soliq salohiyatidan samarali foydalanish 
yo‘llarini aniqlash ham dolzarb masalalardan biri hisoblanadi.

O‘zbekiston Respublikasida amalga oshirilayotgan iqtisodiy islohotlar, jumladan soliqqa tortish tizimini 
isloh qilish va davlat budjetini shakllantirishda mahalliy budjetlarning ulushini oshirish bo‘yicha chora-tadbirlar 
mahalliy darajadagi moliyaviy barqarorlikni ta’minlash uchun keng imkoniyatlar yaratmoqda. Soliq salohiyatini 
to‘liq safarbar qilish va undan samarali foydalanish hududlarda ishlab chiqarish salohiyatini rivojlantirish, yangi 
ish o‘rinlari yaratish, ichki bozorni kengaytirish va aholining turmush darajasini oshirish imkonini beradi. Shu 
bilan birga, mahalliy budjetlarning moliyaviy mustaqilligi va barqarorligini ta’minlash hamda davlat tomonidan 
belgilanadigan vazifalarni sifatli bajarishda soliq salohiyatidan foydalanish muhim o‘rin tutadi.

M A V Z U G A  O I D  A D A B І Y O T L A R  S H A R H І
Mahalliy budjet daromadlarini shakllantirish, ularning moliyaviy barqarorligini ta’minlash va hududiy 

mustaqillikni kuchaytirish masalalari so‘nggi yillarda iqtisodiy siyosatning ustuvor yo‘nalishiga aylangan. 
Ayniqsa, hududiy soliq salohiyatini baholash, uning imkoniyatlaridan oqilona foydalanish va mahalliy moliyaviy 
siyosatga tatbiq etish bo‘yicha ko‘plab nazariy va amaliy izlanishlar olib borilmoqda. Mamlakatimiz olimlari bilan 
bir qatorda xorijiy iqtisodchilar ham soliq salohiyatining iqtisodiy rivojlanishga ta’sirini har tomonlama yoritib 
kelmoqda.

Xususan, Mahmudov A.A. va Toshboev I.X. mahalliy budjet daromadlarining shakllanishida soliq tushumlari 
asosiy manba bo‘lib xizmat qilishini ta’kidlaydi. Ularning fikricha, “hududlarning soliq salohiyatini baholash 
budjet siyosatining real iqtisodiy holatga mos ravishda shakllanishini ta’minlaydi”. Mualliflar soliq salohiyatining 
tarkibiy tuzilmasi – ya’ni ishlab chiqarish hajmi, aholi soni, daromadlar darajasi va tadbirkorlik faoliyati kabi 
ko‘rsatkichlar bilan uzviy bog‘liqligini asoslab beradilar [5].

Shuningdek, Karimov T.T. o‘z izlanishlarida soliq salohiyati tushunchasini keng yoritib, uni faqat real 
tushumlar bilan emas, balki potensial iqtisodiy imkoniyatlar bilan ham bog‘laydi. Uning fikricha, “mahalliy 
budjetning barqarorligi soliq tushumlarining nafaqat hajmiga, balki ularning turg‘unligiga ham bevosita bog‘liq”. 
Bu fikr amaliy jihatdan soliq tushumlarini prognozlash, moliyaviy rejalashtirish va budjetlararo tengsizliklarni 
bartaraf etishda muhim metodologik asos bo‘lib xizmat qiladi [4].

S. Yusupov va A. Sattorov mahalliy budjetlarni mustahkamlashda fiskal markazlashuv darajasining 
pasaytirilishi, ya’ni hududlarga ko‘proq moliyaviy mustaqillik berilishi orqali soliq salohiyati to‘liq ishga solinishi 
mumkinligini ilgari suradi. Ular mahalliy darajadagi soliq siyosatining markazdan belgilanilishi moliyaviy faollikni 
cheklashi, bu esa iqtisodiy salohiyatdan to‘liq foydalanishga to‘sqinlik qilishi mumkinligini asoslab beradilar [7].

Xorijiy tajribalarga murojaat qilar ekanmiz, Jozef Shtiglits va Pol Krugman kabi iqtisodchilarning qarashlari 
diqqatga sazovordir. Ular soliq salohiyati tushunchasini hududlar o‘rtasidagi fiskal tenglikni ta’minlovchi vosita 
sifatida ko‘radi. Ayniqsa, federativ tuzilishga ega davlatlarda soliq salohiyatini baholash orqali budjetlararo 
taqsimotni adolatli tashkil etish mexanizmlari shakllantirilgan. Germaniya va AQSh misolida, mahalliy darajadagi 
soliqqa tortish bazasi har yili maxsus algoritmlar asosida qayta baholanadi va bu ma’lumotlar asosida transferlar 
tizimi shakllanadi [14].

O‘zbekiston sharoitida esa bu boradagi izlanishlar hali davom etmoqda. Safarova D. [8] va Karimov T. [4] 
o‘z ilmiy maqolalarida mahalliy darajadagi iqtisodiy faollik, tadbirkorlik muhitining holati, aholi bandligi va soliqqa 
tortiladigan ob’ektlarning mavjudligi soliq salohiyatining asosiy omillari sifatida ko‘rilishini ta’kidlaydi. Ularning 
fikricha, hozirgi vaqtda ko‘plab hududlarda real soliq salohiyati aniqlanmayapti, bu esa budjet rejalashtirishda 
noto‘g‘ri prognozlar yuzaga kelishiga olib kelmoqda.

Ayni vaqtda xalqaro moliyaviy tashkilotlar ham ushbu yo‘nalishda o‘z tavsiyalarini bermoqda. Xalqaro Valyuta 
Jamg‘armasi va Jahon banki ekspertlari hududiy fiskal siyosatda aniq indikatorlar asosida soliq salohiyatini 
baholash tizimini joriy etishni taklif qilgan. Ular bu tizim orqali nafaqat soliq tushumlarining barqarorligini 
ta’minlash, balki yashirin iqtisodiyot ulushini kamaytirish, fiskal intizomni mustahkamlash va iqtisodiy faoliyatni 
“soyadan chiqarish” imkoniyatlari kengayishini ta’kidlaydilar [12].

Bundan tashqari, Qodirov A., Qosimov M. va Usmonova N. tomonidan olib borilgan tadqiqotlarda mahalliy 
darajadagi soliqqa tortish bazasini kengaytirish, ayniqsa yer va mol-mulk solig‘i tushumlarini oshirish orqali 
soliq salohiyatini ro‘yobga chiqarish bo‘yicha amaliy takliflar berilgan. Ular yer resurslarining inventarizatsiyasi, 
kadastr ma’lumotlarining yangilanishi va raqamli texnologiyalarning joriy etilishi orqali mahalliy soliq tizimini 
soddalashtirish va oshkoralikni ta’minlash mumkinligini ilgari suradilar [6].

Shuningdek, T. Komilov va N. Ochilova kabi mualliflar tomonidan olib borilgan tadqiqotlarda soliq 
salohiyatini baholashda faqat iqtisodiy omillar emas, balki institutsional va tashkiliy-muomala omillarning ham 
alohida ahamiyatga ega ekani qayd etilgan. Ularning fikriga ko‘ra, soliq organlari bilan mahalliy hokimiyatlar 
o‘rtasidagi o‘zaro hamkorlik darajasi, soliq ma’lumotlarining ochiqligi, budjet jarayonlarida ishtirokchilarning 
bilim va salohiyati soliq salohiyatining real darajada baholanishiga bevosita ta’sir qiladi [9].

Bu borada akademik I.R. Xolxo‘jayev tomonidan ishlab chiqilgan “Hududiy soliq salohiyatini kompleks 
baholash metodikasi” ham e’tiborga loyiq. Mazkur metodika turli ko‘rsatkichlar majmuasidan iborat bo‘lib, 
iqtisodiy, demografik, infratuzilmaviy va fiskal parametrlarni o‘z ichiga oladi. Bu esa hududiy baholashda ko‘p 
faktorlu yondashuvni ta’minlab, soliq salohiyatining aniqligini oshiradi [10].

Yuqoridagi adabiyotlar tahlili shuni ko‘rsatadiki, mahalliy budjet daromadlarini shakllantirishda soliq 
salohiyati masalasiga yondashuvlar xilma-xil bo‘lib, ular orasida eng samaralilari quyidagilar hisoblanadi: 
kompleks indikatorli tahlil, iqtisodiy va institutsional omillarni birgalikda hisobga olish, raqamli texnologiyalarni 
joriy qilish, ma’lumotlar bazasini to‘liq shakllantirish va prognozlash modellariga asoslangan yondashuvlar. 
Ushbu yondashuvlar soliq salohiyatini aniqlash, uni oshirish bo‘yicha strategik qarorlar qabul qilish hamda 
mahalliy budjetlarning daromad qismini barqarorlashtirishda muhim nazariy va amaliy asos bo‘lib xizmat qiladi.

T A D Q І Q O T  M E T O D O L O G І YA S І
Ushbu maqolada mahalliy budjet daromadlarini shakllantirishda soliq salohiyatining o‘rni va ahamiyatini 

tahlil qilish uchun tizimli yondashuv asosida ilmiy tadqiqot metodologiyasi ishlab chiqilgan. Tadqiqotda nazariy, 
empirik va statistik tahlil usullari uyg‘unlashtirildi. Avvalo, soliq salohiyati tushunchasining iqtisodiy mohiyatini 
aniqlash maqsadida ilg‘or nazariy manbalar, ilmiy maqolalar, normativ-huquqiy hujjatlar hamda O‘zbekiston 
Respublikasi Moliya vazirligi, Soliq qo‘mitasi va Davlat statistika qo‘mitasining rasmiy ma’lumotlari o‘rganildi. 
Ushbu yondashuv orqali soliq salohiyatining kontseptual asoslari hamda mahalliy budjetga ta’sir ko‘rsatish 
mexanizmlari aniqlashtirildi.

Tadqiqotning empirik qismida O‘zbekistonning ayrim hududlarida mahalliy budjet daromadlari va ularni 
shakllantirishda soliq tushumlarining o‘rni tahlil qilindi. Tahlil jarayonida hududiy soliq tushumlari hajmi, ularning 
tarkibi, o‘sish sur’atlari va budjetga nisbatan ulushi kabi ko‘rsatkichlar asos qilib olindi. Statistik yondashuv 
asosida olingan ma’lumotlar tahlil qilinib, hududlar o‘rtasida soliq salohiyati darajasidagi tafovutlar aniqlandi. 
Bu esa soliq salohiyatini oshirish orqali mahalliy budjet daromadlarining barqarorligini ta’minlash yo‘llarini 
belgilashda muhim rol o‘ynadi.

Shuningdek, soliq ma’murchiligi, soliq siyosati va budjet siyosatining o‘zaro bog‘liqligi hamda ularning 
mahalliy darajadagi iqtisodiy faollikka ta’siri ham o‘rganildi. Tadqiqot davomida soliq salohiyatini aniqlash uchun 
yaqinlashtirilgan indikatorlar majmuasidan foydalanildi. Ushbu yondashuv orqali soliq bazasining hajmi, soliq 
to‘lovchilar soni, iqtisodiy faoliyatning rasmiylashtirilgan darajasi va fiskal imkoniyatlar baholandi. Metodologik 
yondashuvlar natijasida mahalliy budjet siyosatini yanada samarali yuritish, soliq salohiyatidan to‘liq foydalanish 
va hududiy iqtisodiy mustaqillikni mustahkamlashga qaratilgan ilmiy xulosalar ishlab chiqildi.

T A H L І L  V A  N A T І J A L A R
2024-yilda mamlakatimiz iqtisodiyotida barqaror o‘sish jarayoni davom etdi va yalpi ichki mahsulot 6,5 

foizga oshib, o‘sish sur’atlarining yuqoriligi bilan ajralib turdi. Bu esa davlat moliya tizimida ijobiy o‘zgarishlarga 
zamin yaratib, budjet tushumlarini shakllantirishda barqaror makroiqtisodiy muhitni ta’minlashga xizmat qildi. 
Natijada soliq siyosatini yanada takomillashtirish, yig‘imlarni oshirish va soliq ma’murchiligi samaradorligini 
kuchaytirish hisobiga davlat budjeti uchun belgilangan 196,5 trillion so‘mlik prognozdan yuqori natijaga erishildi 
va amalda 199,5 trillion so‘mlik tushum ta’minlandi.

Ushbu ko‘rsatkich 2023-yildagiga nisbatan 33,5 trillion so‘mga yoki 20,2 foizga oshgan bo‘lib, iqtisodiyotni 
barqaror yuritish davlat daromadlari hajmida yaqqol namoyon bo‘ldi (1-rasm):

1-rasm. Solіq organlarіnіng 2024-yіlda budgetga tushumlarі [17]

Hududlar kesimida tushumlar tarkibini tahlil qilganda, Toshkent shahri, Sirdaryo, Toshkent, Xorazm va 
Samarqand viloyatlarida soliq tushumlarining yuqori sur’atda ortgani kuzatildi. Xususan, Toshkent shahrida 
26,7 foiz, Toshkent viloyatida 22,9 foiz, Xorazm viloyatida 19,5 foiz, Samarqand viloyatida 17,7 foiz va Sirdaryo 
viloyatida esa 14,6 foiz o‘sish qayd etildi. Ushbu o‘sish ishlab chiqarish va xizmat ko‘rsatish sohalarining 
faollashuvi, tadbirkorlikning kengayishi va soliq tushumlarining ko‘payishiga bevosita ta’sir ko‘rsatdi.

Shuningdek, 2024-yilda tarmoqlarga biriktirilgan soliq inspektorlari tomonidan o‘tkazilgan chuqur tahlillar, 
soliq hisobotlaridagi tafovutlarni aniqlash va ularni bartaraf etish bo‘yicha ko‘rilgan chora-tadbirlar evaziga 
davlat budjeti uchun qo‘shimcha daromad manbalari shakllantirildi. Xususan, 486,3 milliard so‘m miqdorida 
qo‘shimcha soliqlar hisoblanib, shundan 418,7 milliard so‘mi undirishga erishildi. Bu jarayon soliq ma’murchiligini 
yanada takomillashtirishning amaliy samarasini ko‘rsatdi.

Tadbirkorlikni qo‘llab-quvvatlash va ish o‘rinlarini saqlab qolish maqsadida vaqtinchalik moliyaviy 
qiyinchilikka duch kelgan 64,5 mingdan ortiq tadbirkorlik subyektlari bilan tizimli ishlash yo‘lga qo‘yildi va 
ularning faoliyatini tiklashda amaliy yordam ko‘rsatildi. Shu bilan birga, 129,3 mingta yangi dehqon xo‘jaligi 
davlat ro‘yxatidan o‘tkazilib, qishloq xo‘jaligi sohasida faoliyat yuritayotgan subyektlar soni oshdi.

Bundan tashqari, 8,7 ming nafar o‘zini o‘zi band qilgan shaxs o‘z faoliyatini kengaytirib, yakka tartibdagi 
tadbirkorga aylantirildi. Shuningdek, 947 nafar yakka tartibdagi tadbirkor o‘z faoliyatini yiriklashtirib, yuridik shaxs 
maqomida faoliyat yurita boshladi. Mahallalar kesimida kichik biznesning rivojlanishi natijasida ish o‘rinlari soni 
joriy yil boshiga nisbatan 41,4 mingtaga ortdi. Shu bilan birga, kichik tadbirkorlarning tovar aylanmasi avvalgi 
yilning mos davriga nisbatan 22 trillion 817,8 milliard so‘mga ko‘paydi.

Ushbu jarayonlar davlatning soliq siyosatini yanada takomillashtirish, hududiy iqtisodiy salohiyatni ishga 
solish, tadbirkorlikni rag‘batlantirish orqali barqaror iqtisodiy o‘sishga erishish yo‘lida muhim qadam bo‘ldi. 
Shu bilan birga, aholi farovonligini oshirishga xizmat qiluvchi yangi ish o‘rinlarini yaratish va soliq bazasini 
kengaytirish orqali mahalliy va davlat budjetlari barqarorligini mustahkamlashga hissa qo‘shdi.

Mahalliy budjetlarning moliyaviy barqarorligi va mustaqilligi hududlarning iqtisodiy rivojlanishi, aholi 
farovonligi va ijtimoiy barqarorlikni ta’minlashning muhim omillaridan biridir. Shu bois, mahalliy darajada daromad 
manbalarini shakllantirish va ularni barqaror rivojlantirish davlat moliyaviy siyosatining ustuvor yo‘nalishlaridan 
sanaladi. Bu jarayonda soliq salohiyatidan to‘liq foydalanish va uni samarali boshqarish masalasi alohida 
ahamiyatga ega.

Soliq salohiyati deganda hududda mavjud ishlab chiqarish, xizmat ko‘rsatish, savdo va boshqa iqtisodiy 
faoliyat turlarining soliqqa tortilishi mumkin bo‘lgan real imkoniyatlari tushuniladi. Ya’ni, bu – hududning ichki 
iqtisodiy imkoniyatlarini soliq tushumlari orqali moliyaviy manbaga aylantirishni anglatadi.

Mahalliy budjet daromadlarini shakllantirishda soliq salohiyati, birinchidan, daromadlarni oshirishning 
barqaror manbai sifatida xizmat qiladi. Hududlarda ishlab chiqarish korxonalari, xizmat ko‘rsatish sohasi 
va savdo faoliyatining rivojlanishi soliqqa tortiladigan ob’ektlar sonining ko‘payishiga, yangi ish o‘rinlarining 
yaratilishiga va aholi daromadlarining ortishiga xizmat qiladi. Shu orqali jismoniy shaxslar daromad solig‘i, 
yuridik shaxslar foyda solig‘i, ijtimoiy soliq, yer va mol-mulk soliqlari kabi tushumlar hajmi ortadi. Bu esa mahalliy 
budjetning xarajatlarini o‘z vaqtida moliyalashtirishga hamda ijtimoiy sohalarga yo‘naltirilayotgan mablag‘larni 
oshirishga imkon beradi.

Ikkinchidan, soliq salohiyatidan samarali foydalanish mahalliy budjetning davlat budjeti oldidagi moliyaviy 
mustaqilligini kuchaytiradi. Hududning o‘z manbalaridan tushgan mablag‘lar hisobiga moliyaviy ehtiyojlarini 
qoplash imkoniyati yaratiladi. Bu esa markazlashgan moliyalashtirishga bo‘lgan ehtiyojni kamaytiradi, mahalliy 
boshqaruv organlarining moliyaviy imkoniyatlarini kengaytiradi va ularning hududni rivojlantirish borasidagi 
mas’uliyatini oshiradi.

Uchinchidan, soliq salohiyatidan to‘liq foydalanish soliqqa tortish bazasini kengaytirish orqali yashirin 
iqtisodiy faoliyatni qisqartirishga xizmat qiladi. Mahalliy soliq organlarining raqamlashtirish jarayonlari orqali 
nazoratni kuchaytirishi, soliq to‘lovchilar bazasini to‘liq shakllantirishi va soliqqa tortish jarayonini shaffoflashtirishi 
mumkin. Shu bilan birga, soliq tushumlarini hududlar kesimida monitoring qilib borish orqali soliq salohiyatining 
to‘liq ishga solinish darajasi aniqlanadi, kamomadlarning oldi olinadi va soliq intizomi oshiriladi.

To‘rtinchidan, soliq salohiyatini ishga solishda tadbirkorlikni rivojlantirishga alohida e’tibor qaratish zarur. 
Sababi, tadbirkorlik subyektlarining ko‘payishi hududlarda qo‘shimcha ish o‘rinlari yaratadi, ularning faoliyati 
natijasida ishlab chiqarish va xizmat ko‘rsatish hajmi ortadi, bu esa soliqqa tortiladigan bazani kengaytiradi. 
Xususan, tadbirkorlikni qo‘llab-quvvatlash bo‘yicha imtiyozli kreditlar, soliq imtiyozlari, qulay infratuzilma 
yaratish kabi choralar hududiy soliq salohiyatini oshirishga xizmat qiladi.

Mahalliy budjet daromadlarini shakllantirishda soliq salohiyati bir vaqtning o‘zida daromad manbai, iqtisodiy 
faollikni oshirish omili va moliyaviy barqarorlikni ta’minlash vositasi sifatida xizmat qiladi. Shu sababli, ushbu 
mavzuni chuqur o‘rganish va unda aniqlangan imkoniyatlarni amaliyotda to‘liq ishga solish davlat moliyaviy 
siyosatini kuchaytirishga xizmat qiladi. (1-jadval).

1-jadval. Mahallіy budjet daromadlarіnі shakllantіrіshda solіq salohіyatіnіng ahamіyatі1

№ Ko‘rsatkіchlar Ahamіyatі va ta’sіrі

1 Solіq salohіyatі tushunchasі Hududdagі solіqqa tortіlіshі mumkіn bo‘lgan іqtіsodіy іmkonіyatlarnі 
іfodalaydі.

2 Daromad manbaі sіfatіdagі o‘rnі Mahallіy budjetga barqaror tushumlarnі ta’mіnlaydі va xarajatlarnі 
molіyalashtіradі.

3 Molіyavіy mustaqіllіkka ta’sіrі Hudud markazlashgan mablag‘larga qaramlіgіnі kamaytіradі.

4 Solіq bazasіnі kengaytіrіshі Yangі іshlab chіqarіsh va xіzmatlar orqalі solіqqa tortіsh bazasіnі oshіradі.

5 Yashіrіn іqtіsodіyotnі kamaytіrіsh Solіq ma’murchіlіgі va raqamlashtіrіsh orqalі yashіrіn faolіyatnі 
legallashtіradі.

6 Tadbіrkorlіk rіvojіga ta’sіrі Tadbіrkorlіknі rag‘batlantіrіb, yangі іsh o‘rіnlarі yaratadі va tushumlarnі 
oshіradі.

7 Mahallіy budjetnіng barqarorlіgі Davlat molіyavіy barqarorlіgіnі va іjtіmoіy sohalarnі qo‘llab-quvvatlaydі.

8 Іqtіsodіy faollіknі oshіrіshі Hudud іqtіsodіyotі rіvojlanіb, aholіnіng daromadі oshadі.

9 Nazorat va monіtorіngnі kuchaytіradі Solіq tushumlarіnіng to‘lіq va o‘z vaqtіda tushіshіnі ta’mіnlaydі.

10 Barqaror rіvojlanіshga xіzmat qіladі Mahallіy boshqaruvnіng molіyavіy іmkonіyatlarіnі oshіradі.

Yuqoridagi jadvalda mahalliy budjet daromadlarini shakllantirishda soliq salohiyatining turli jihatlardagi 
ahamiyati va ta’siri yoritib berildi. Eng avvalo, soliq salohiyati tushunchasi – hududdagi iqtisodiy imkoniyatlarni 
soliqqa tortish orqali moliyaviy manbaga aylantirish jarayonini anglatadi. Ushbu jarayon mahalliy budjet uchun 
eng barqaror va doimiy daromad manbalaridan biri sifatida xizmat qilib, mahalliy budjetga tushumlarni oshiradi 
hamda hududning ijtimoiy xarajatlarini o‘z vaqtida moliyalashtirish imkonini yaratadi.

Hududiy darajada soliq salohiyatidan to‘liq foydalanish davlatning moliyaviy barqarorligini mustahkamlashga 
xizmat qiladi. Chunki mahalliy tushumlarning ko‘payishi markazlashgan mablag‘larga qaramlikni kamaytiradi, 
hududlarning o‘z imkoniyatlaridan samarali foydalanish madaniyatini shakllantiradi va moliyaviy mas’uliyatni 
oshiradi. Shu bilan birga, yangi ishlab chiqarish korxonalari va xizmat ko‘rsatish sohasining faoliyati tufayli 
soliqqa tortiladigan ob’ektlar soni ortadi, yangi ish o‘rinlari yaratiladi, bu esa aholining daromadlarini oshiradi va 
soliqqa tortish bazasini kengaytiradi.

Yashirin iqtisodiyotni qisqartirish jarayonida ham soliq salohiyatidan foydalanish muhim ahamiyat kasb 
etadi. Bu yo‘nalishda soliq ma’murchiligi tizimini raqamlashtirish, nazorat mexanizmlarini kuchaytirish orqali 
soliqqa tortilmayotgan faoliyatlarni legallashtirish imkoniyatlari yaratiladi. Shu bilan birga, aholining soliq to‘lash 
madaniyatini oshirish, soliq organlari bilan tadbirkorlik subyektlari o‘rtasida samarali aloqalarni yo‘lga qo‘yish 
orqali tushumlarni barqarorlashtirish mumkin bo‘ladi.

Tadbirkorlik faoliyatini rivojlantirish hududlarda soliq tushumlarini oshirishning asosiy manbalaridan biri 
hisoblanadi. Shu sababli, tadbirkorlarni qo‘llab-quvvatlash, ular uchun qulay sharoitlarni yaratish, kreditlash 
tizimlarini rivojlantirish, soliq imtiyozlarini to‘g‘ri belgilash orqali hududlarda yangi iqtisodiy faollik markazlarini 
shakllantirish mumkin. Bu esa mahalliy budjetlarning moliyaviy barqarorligini mustahkamlash bilan birga, hudud 
iqtisodiyotini rivojlantirishga ham xizmat qiladi.

Yuqoridagi jadvalda keltirilgan jihatlar mahalliy budjetlarni shakllantirishda soliq salohiyatidan to‘liq 
foydalanishning murakkab va ko‘p qirrali jarayon ekanligini ko‘rsatadi. Buning uchun mahalliy boshqaruv 
organlari tomonidan soliq salohiyatini baholash va uni amalga oshirish bo‘yicha rejalashtirilgan harakatlarni 
amalga oshirish lozim. Bu esa davlatning ijtimoiy vazifalarini bajarish, aholining turmush darajasini oshirish va 
iqtisodiy barqarorlikni ta’minlash yo‘lida muhim vosita hisoblanadi. Shu sababli, har bir hudud soliq salohiyatini 
to‘liq ishga solish orqali mahalliy darajada iqtisodiy mustaqillikka erishishi mumkin.

X U L O S A  V A  T A K L I F L A R
Xulosa qilib aytadigan bo‘lsak, mahalliy budjet daromadlarini shakllantirishda soliq salohiyati muhim o‘rin 

tutadi. Ushbu maqolada olib borilgan tadqiqotlar shuni ko‘rsatadiki, hududlarning iqtisodiy salohiyati va fiskal 
imkoniyatlarini to‘g‘ri baholash orqali ularning moliyaviy mustaqilligini ta’minlash mumkin. Soliq salohiyati – 

1	  Muallif tomonidan tayyorlandi



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, iyun.  № 6-son.

https://yashil-iqtisodiyot-taraqqiyot.uz 1439

bu hududda mavjud bo‘lgan iqtisodiy resurslar asosida byudjetga tushadigan soliqlarni maksimal darajada 
shakllantirish imkoniyatidir.

Bugungi kunda O‘zbekiston Respublikasida mahalliy budjetlarning barqaror daromad manbalarini 
kengaytirish, soliq tushumlarini oshirish, soliq siyosatini hududiy xususiyatlarni inobatga olgan holda 
takomillashtirish dolzarb masalaga aylangan.

Tahlillar shuni ko‘rsatdiki, ayrim hududlarda soliq salohiyati to‘liq ishga solinmayapti. Bunga soliq bazasining 
torligi, ayrim faoliyat turlarining rasmiylashtirilmaganligi, soliq ma’murchiligining samaradorlik darajasi pastligi va 
soliq intizomi bilan bog‘liq muammolar sabab bo‘lmoqda. Shuningdek, byudjetlararo munosabatlarning noaniq 
va qattiq markazlashtirilgan tizimi ham mahalliy darajada soliq salohiyatidan to‘liq foydalanishga to‘sqinlik 
qilmoqda. Shu boisdan, bu borada quyidagi takliflar ilgari surildi:

Birinchidan, mahalliy soliq salohiyatini baholash va nazorat qilish bo‘yicha yagona metodologiyani ishlab 
chiqish va joriy etish zarur. Ushbu metodologiya soliq bazasining hajmi, to‘lovchilarning iqtisodiy faoliyati, 
infratuzilma darajasi va boshqa tegishli omillarni hisobga olgan holda shakllantirilishi lozim.

Ikkinchidan, soliq ma’murchiligini hududlar kesimida takomillashtirish lozim. Bu borada raqamlashtirish 
jarayonlarini chuqurlashtirish, soliq to‘lovchilar bilan ochiq va shaffof munosabatlar o‘rnatish, soliq organlari 
faoliyatini natijadorlikka yo‘naltirish dolzarbdir. Ayniqsa, kichik biznes subyektlari bilan ishlashda motivatsion 
yondashuvlarni qo‘llash muhim ahamiyat kasb etadi.

Uchinchidan, mahalliy budjetga doimiy tushadigan daromad manbalarini kengaytirish zarur. Bunda 
faqat soliqlarga tayanmasdan, davlat mulkini samarali boshqarish, ijaraga berish, yer resurslaridan oqilona 
foydalanish kabi moliyaviy mexanizmlarni ham rivojlantirish maqsadga muvofiqdir.

To‘rtinchidan, byudjetlararo munosabatlarda mahalliy hokimiyat organlariga ko‘proq vakolat va moliyaviy 
mustaqillik berilishi lozim. Bu esa hududlar o‘zining soliq salohiyatiga asoslanib, ijtimoiy va iqtisodiy rivojlanish 
dasturlarini erkin amalga oshirish imkoniyatini yaratadi.

Beshinchidan, hududlar o‘rtasida soliq salohiyati va budjet taqsimoti tengligini ta’minlash uchun differensial 
yondashuv asosida subvensiya va transfer mexanizmlarini qayta ko‘rib chiqish kerak. Resurslarga boy va 
iqtisodiy faol hududlar o‘z resurslarini to‘liq safarbar qilgan holda davlat budjetidan kamroq darajada qaram 
bo‘lishi, resurslari cheklangan hududlarga esa qo‘shimcha moliyaviy ko‘mak ko‘rsatilishi lozim.

Umumiy qilib aytganda, mahalliy budjet daromadlarini shakllantirishda soliq salohiyatining to‘g‘ri va 
samarali baholanishi, undan to‘liq foydalanishning yo‘lga qo‘yilishi, moliyaviy mustaqillikni oshirish va hududiy 
iqtisodiy faollikni rag‘batlantirishda muhim omil bo‘lib xizmat qiladi. Shu boisdan, davlat va hududiy darajadagi 
siyosat yurituvchilari tomonidan bu yo‘nalishda kompleks va izchil yondashuv zarur. Faqat shundagina mahalliy 
byudjetlar barqaror, mustahkam va ijtimoiy-iqtisodiy ehtiyojlarga mos moliyaviy asoslarga ega bo‘ladi.

